
				এই পাতাটির মুদ্রণ সংশোধন করা প্রয়োজন। 
তেলিছয় যুদ্ধ। St.
জাপানিগণ অগ্রসর হইলেন না। রাত্রি হইলে জাপানী মধ্যদল উত্তর পশ্চিমদিকে অগ্রসর হইল ; বামুদুল উত্তর পূর্বদিকে চলিল। কেবল দক্ষিণাদল তথায় থাকিয়া রুষসেনার বামভাগ আক্রমণ করিবার জন্য প্ৰস্তুত হইল। রুষগণকে ঘেবিয়া ফেলাই এইরূপ অভিযানের উদ্দেশ্য।
সমস্ত রাত্ৰি জাপানিগণ চলিয়া প্ৰায় দুই দিক দিয়া রুষগণকে ঘেরিল । তাহারা রুষসেনার দুই পার্থে কামান সজ্জিত করিল। ভোর হইবা মাত্ৰ জাপানী বামদল ও মধ্যদল রুষসেনার উপর গোল বর্ষণ আরম্ভ করিল ; কিন্তু রুষগণও নিশ্চিন্ত বসিয়া রহিল না। ;- তাহারাও জাপানের দক্ষিণদলকে ঘেরিয়া ফেলিবার চেষ্টা পাইল । দুই দলেই মহাযুদ্ধ হইল। জাপানের এই দলের শত শত সেনা হত ও আহত হইতে লাগিল। জাপানের তিন দল সেনার পশ্চাতে সেনাপতি আরও অনেক সৈন্য রাখিয়াছিলেন,-প্ৰয়োজনমত তাহারা অগ্রসর হইয়া সম্মুখস্থ সেনাগণের সাহায্যে ছুটিল। এই যুদ্ধের সময় জাপানের মধ্যদল এমনই বিধ্যস্ত হইল যে দুইবাবা পশ্চাতস্থিত সেনাগণ তাহদের সাহায্যে ‘আসিতে বাধ্য হইল! কিন্তু তবুও জাপানিগণ স্থানচ্যুত হইল না । বেলা তিনটার সময় রুষগণ বুঝিলেন যে তঁাহারা আর জাপানের দক্ষিণ সেনাদলকে ঘেরাও করিতে সক্ষম হইবেন না ! জাপানী বাম ও মধ্যদল তাহদের দুই পার্শ্ব আক্রমণ করিয়াছে ;- রুষসেনা-বিধবস্ত করিয়া ফেলিতেছে ;-সেইদিকে যথাসাধ্য সেনা প্রেরণ আবশ্যক। রুষগণ তখন সম্মুখস্থ জাপানিগণকে ঘেবিবার ইচ্ছা পরিত্যাগ করিয়া আত্মরক্ষায় ব্যস্ত হইলেন।
রুষসেনার পশ্চাতে সেনাপতি ষ্টাকেলবাৰ্গ বহু অশ্বারোহী রাখিয়াছিলেন । যেখানে প্রয়োজন হইবে, সেইখানেই তৎক্ষণাৎ তাহাবা সাহায্যে গমন করিবে -এইজন্য তাহায়া নীরবে অপেক্ষা করিতেছিল ;-কিন্তু

